Гжэгаж Себесевіч (Grzegorz Siebiesiewicz)

Я нарадзіўся 12 лютага 1943 года ў вёсцы Спічкі (Spiczki). Калі мне было 5 гадоў, я пачаў разумець, што яны паволі пачынаюць уводзіць камуністычную ўладу ў нас. Яны прыехалі ў вёску, каб арганізаваць вытворчы кааператыў. На жаль, насельніцтва ў вёсцы пачало бунтаваць, і ўвогуле не захацелі ствараць вытворчы кааператыў, ствараць. Тут адзін вытворчы кааператыў быў створаны ў вёсцы Кшывэй, астатнія не пагадзіліся, хаця быў ціск урада, бо Савецкі Саюз тут, так бы мовіць, уводзіў свае парадкі, што павінна быць калектывізацыя, як у Савецкім Саюзе, што ўвесь кааператыў мае быць у дзяржаўнай уласнасці быць, але наш народ не згаджаўся на такое кіраванне. Пасля заканчэння пачатковай школы я стаў сябрам Сельскага Саюза Моладзі (Związek Młodzieży Wiejskiej). Сельскі саюз моладзі арганізаваў паездкі на ў Беласток 1 мая, 22 ліпеня, і вазілі нас аўтобусамі ў Беласток на маршы. Пазней я стаў сябрам Добраахвотніцкага Працоўнага Корпуса (Ochotniczy Hufiec Pracy). Яны кіравалі нас на сезонныя працы ў калгасы. Там мы працавалі ў сезон на нарыхтоўцы збожжа, абмалоце, палявых работах, пры цукровых бураках — на ўсім. Нам даваллі жыллё і харчаванне. Пасля заканчэння сезона мы раз’ехаліся кожны ў свой бок. Я паехаў у Сілезію і ўладкаваўся ў шахту Семяновіцэ. Я адпрацаваў 20 месяцаў, а праз 20 месяцаў пайшоў у войска. Адслужыў два гады. Пасля заканчэння вайсковай службы я ўладкаваўся на малочны завод у Бельску-Падляскім у якасці кіроўцы. Праца палягала на заборы малака з закупачных пунктаў у вёсках пакупкі і ягонай дастаўцы. Працавалася добра, пакуль не пачаліся страйкі. Пачала стварацца «Салідарнасць», але ўсё тады яшчэ было магчымае.. Пакуль не вялі ваеннага стану. Ярузэльскі ўвёў ваенны стан і многіх кіраўнікоў, арганізатараў страйкаў інтэрнавалі моцна,  але з нашых заводаў, у Бельску, нікога не інтэрнавалі.
А як вы ацэньваеце часы кіравання Гамулкі ў Польшчы?
Як прыйшоў Гамулка дык было не так сабе, але пазней яшчэ грош. Цэны на харчовая тавары пачалі моцна расці, амаль 50%, а то і ўдвая падскоквалі. І таму на ўзбярэжжы пачаліся страйкі. Гданьск, Гдыня пачалі страйкі праз падвышэнне цэн і Гамулка быў вымушаны саступіць. Тады прыйшоў Герэк. Герэк адкруціў цэны назад, як было і пачаў весці зусім іншую палітыку. Хоць і камуністычную, але крыху іншую, так як бы аглядаючыся на Захад. Пачаў будаваць хуткасныя аўтатрасы, з’явілася аўтатраса Варшава-Катавіцэ. Ён пачаў вазіць з ЗША кукурузу на корм. Па ўсёй краіне паўставалі фермы жывёлагадоўчыя, птушкафабрыкі, бо корм быў насычаны бялком, прывезены з ЗША. І ліцэнзію выкупілі на італьянскі «Фіят», і пачалі збіраць у Варшаве на Жэрані «Фіят» 126p i 125p.
А ў вас які быў «Фіят»?
Быў. Гэта было так, што калі ўжо пачалі выпускаць той «Фіят», трэба было зрабіць перадаплату: унесці ўвесь кошт у ашчадную касу (PKO). Людзі плацілі тыя грошы і праводзілася жераб′ёўка: на каторы год, на каторы месяц выцягнеш жэрабя. Потым прыходзіла паведамленне а «Польмазбыту» з Беластока і ўжо ехаў забіраць аўто. Каму пашчасціла, дык выцягваў хуткі тэрмін, а некаторыя праз два-тры гады. Таму не так, што прыйшоў у «Польмазбыт» ды купляеш, як цяпер. Яно было як кажуць па рэцэпце. Тое ж і з кватэрамі. Якія шматпавярховікі ўзводзілі, было пабудавана шмат дамоў, але людзі чакалі 5-6 гадоў, грошы плацілі і чакалі 5-6 гадоў, каб атрымаць кватэру. Мы з жонкай чакалі 6 гадоў і атрымалі кватэру. І тое давалі калі сям'я была вялікая, дык большую кватэру, а калі нас было тры чалавекі, гэта 40 метраў не больш. Так было ўстаноўлена, што менавіта паводле колькасці членаў сям'і яны давалі жыллё. 
А тыя кватэры былі адразу адрамантаваныя?
Тыя кватэры былі абклеены шпалерамі, столі пафарбаваныя, толькі не было пліткі, не было мэблі нічога такога. Усё гэта трэба было купіць.  На жаль, з мэбляй была праблема. Трэба было начаваць у чэргах, у сшытках запісвацца і пільнаваць чаргу, каб купіць нейкую мэблю. Гэтак жа, калі ў купальню чалавек хацеў пакласці плітку дык праблематычна было яе дастаць. Аднойчы ў Бельску ўвогуле было немагчыма, дык я паехаў у Беласток і то мне крыху пашчасціла, што акурат падвезлі. Тады не выбіралі такую ці іншую, а бралі тую, якая была. Добра, што пашчасціла. Вось з гэтым былі праблемы,  таксама з абстаноўкай, з мэбляй і падобнымі рэчамі вялікія былі праблемы. 
Як людзі рэагавалі на такія вялікія чэргі ў крамах, на дэфіцыт тавараў?
Ну як рэагавалі, сталі і клялі, што мусяць тыдзень стаяць у чэргах, каб мэблю купіць.  Гэтак жа як і тэлевізар. Па тэлевізар трэба было стаяць у чарзе і начаваць у ёй, каб купіць. У нас не было айчынных тэлевізараў, толькі рускія. Па шэсцьдзесят кілаў важылі. На пяты паверх, дык удвох трэба было несці. І я стаяў усю ноч, бо мелі прывезці, дык усю ноч стаялі ў чарзе, каб купіць тэлевізар.
А вы лічылі слушнымі страйкі на ўзбярэжжы ў1980 годзе?
 Лічылі, толькі тады яшчэ не было верагоднасці, што нешта зменіцца, толькі тыя страйкі прыводзілі да пустых крамаў, бо людзі не працавалі а страйкавалі. Але тады ніхто яшчэ не ведаў, ці пойдзе гэта ў добрым кірунку ці ў кепскім. Неаднойчы казалі, што калі рускія ўвойдуць праз тыя страйкі, дык будзе калатнеча, але дзякуй богу, яны не ўвайшлі і сцішылася, камуністы мусілі аддаць улады ў іншыя рукі.  
Ці былі адрозненні ў ацэнцы сітуацыі паміж палякамі і беларусамі? 
Былі. Беларусы, ці скажам праваслаўныя, а не беларусы, бо мы палякі , у Польшчы нарадзіліся, але праваслаўныя. Дык было крыху розніцы, калі ўвялі ваенны стан і страйкі, дык на дзвярах кватэр рысавалі крыжыкі, што тут жыве праваслаўны. А што мела быць, невядома. Я неяк ішоў па рынку і дзве жанчыны размаўлялі, дык я ненадоўга спыніўся, і пачуў, што «гэтых усіх дык да рускіх трэба выгнаць, гэта колькі ж было б працы і пустых кватэр, не прыйшлося б чакаць на кватэры, а былі адразу». Нават праваслаўныя святары мелі заўвагі, што ўсё гэта не надта добра ўплывае на праваслаўе.  
Як вы ацэньваеце дзейнасць «Салідарнасці?
Пачаткі «Салідарнасці» былі такія, як абяцалі, калі людзі запісваліся ў «Салідарнасць», у прафсаюзы, што будзе лепш, што ўсё камуна зваліла. На жаль, праз пару гадоў выявілася, што «Салідарнасць» пайшла не тым шляхам, і людзі пачалі з яе выпісвацца, бо беспрацоўе было вялікае. Калі не Курань, які ўвёў дапамогу па беспрацоўі, якую называлі «куранёўка»  У пачатку ў «Салідарнасць» так запісваліся, што ў тэлевізіі казалі, у ёй было больш за 10,5 мільёнаў сябраў. Праз 5 гадоў засталося 2 ці 2,5 мільёны толькі сябраў прафсаюзу, бо з’явілася вялізнае беспрацоўе. У людзей не было працы і толькі тая дапамога па беспрацоўі ратавала, каб было на квартплату ды ежу. 
Як вы лічыце, увядзенне ваеннага стану было абгрунтаванае?
Ваеннага станы, як казалі ў тэлевізіі, дык быў кепскі, але паводле мяне ўсё адно шмат людзей казала, што Ярузэльскі добра зрабіў, бо калі б ён не ўвёў ваеннага стану, магло ўвайсці савецкае войска і нарабіць балагану. А так, быў уведзены ваенны стан і яны не магіл увайсці ў Польшчу. І гэта, паводле мяне, было зроблена добра. 
А як выглядала штодзённае жыццё пасля ўвядзення ваеннага становішча?
Тут, на нашых тэрыторыях, у Бельску, дык амаль нічога не змянілася. У большых гарадах — так. Усё было абстаўлена войскам, ездзілі танкі, бронемашыны. Нават як у Сілезіі і капальні «Вуек» на жаль, пачалі  страляць у гарнякоў. Тады 9 гарнякоў загінула. А тут, у Бельску, цішыня і спакой. Былі толькі патрулі ЗОМО (атрады грамадзянскай міліцыі). І толькі патрулі хадзілі і больш не было нічога тут, танкаў ці іншага. 
А калі камусьці трэба было выйсці ўночы, пропуск выдавалі?
Так, патрэбны быў пропуск. Так як я працаваў увечары, вячэрняя звозка малака было, дык у нас былі пропускі. Вяртаюся з працы ўвечары, пасля 22-й, дык трэба было мець пропуск, інакш цябе забіралі і трэба было тлумачыцца, што ты рабіў, дзе хадзіў, і па што. А калі, як у нас, быў пропуск, дык паказваеш яго, што ты з працы, і ўсё ў парадку.  
Вы сутыкнуліся з праявамі апазіцыйнай дзейнасці ў гэтым рэгіёне?
Ну тук у нас было крызу апазіцыі, але не так шмат. У нас на прадпрыемстве апазіцыя была арганізаваная. Дайшло нават да таго,што скінулі старшыню малаказавода, бо была праваслаўная жанчына. Яе выкінулі і паставілі іншага, з «Салідарнасці», праз паўгода завод ледзь не збанкрутаваў, бо не было куды прадукцыю прадаць. Той старшыня не падтрымліваў кантактаў з тымі пакупнікамі, што былі ў той жанчыны. Зрабіліся такія запасы масла і сухога малака, што ўжо думалі спыніць скупку малака ад фермераў, бо няма збыту. Дык потым масла змаглі некуды ўпіхнуць, і тое праз нейкія іншыя арганізацыі. На Кубу вывезлі ўсё тое масла. А сухое малако дык навалена было на складах, што пазней, калі яго вывезлі ў Румынію, дык тое сухое малако было камякамі. Неяк памалу малаказавод стаў на ногі. А тая жанчына, якую звольнілі, дык на жаль пайшла ў Гайнаўку на старшыну малочнага камбіната і не глядзела на тое, што нельга супрацоўнічаць з камуністамі. Падпісала дамовы з Беларуссю і ўвесь тавар  туды ішоў, малаказавод імкліва развіваўся. Усе прадавалася, усё ішло на Беларусь. 
Людзі былі гэтым задаволеныя? 
Так, бо праца. А то як у нас, у Бельску, казалі, трэба спыніць выраб, бо няма збыту, і рабі, што хочаш. Як не будзе збыту, стане завод і пазвальняюць людзей. 
Вы ўдзельнічалі ў выбарах у 1988 годзе?
Удзельнічаў і галасаваў за  Саюз левых дэмакратычных сіл (SLD)
А чаму?
Бо яны казалі, што як дойдуць да ўлады, дык не будзе такога беспрацоўя. А яно тады было вялікае. 
А як яшчэ SLD заахвочвала галасаваць за іх?
Ну, што мы ліквідуем беспрацоўе, што павысім заробкі, палепшым ахову здароўя, што будзе больш тавараў, не трэба будзе стаяць у чэргах і чакаць.  Таму і галасавалі за Саюз левых. І яны ж пазней выйгралі. Крыху кіравалі. Мелі большасць у Сейме, толькі крыху мала павышалі тое, што абяцалі і таму пазней пачалі прайграваць выбары. На жаль, цяпер яны на запасным пуці. 
А вы самі прымалі нейкі ўдзел у палітычным жыцці? Напрыклад, выстаўлялі сваю кандыдатуру ў мясцовае самакіраванне? 
Не, я не ўдзельнічаў, не прымаў удзелу ў мясцовых. Я ўвогуле не хацеў умешвацца ў палітыку. 
А вашы знаёмыя? 
Былі, шмат кіроўцаў. Дмітрук быў, ён добры дзеяч у самакіраванні працаваў. І яшчэ крыху розных было. Але ніяк не актыўнічаў. 
А чаму вы не хацелі?
Ну папросту не было такога жадання. Не турбавала гэта мяне. Як будзе, так будзе. Я быў добрым кіроўцам паводле кіраўніцтва. Нават атрымаў узнагароду «Узорнага кіроўцы» ад ваяводы, але я не хацеў умешвацца ў палітыку. Я хацеў спакойны працаваць.  
Як вы ацэньваеце палітычныя перамены, што адбыліся пасля  1989 года? Як змянілася грамадскае жыццё?
Жыццё змянілася так, што ў крамах з′явілася ўсё. І не так, як было ў нас, што пліткі не дастаць. Крамы напоўніліся. Цяпер толькі грошы і купляй. Не трэба нічога шукаць, стаяць у чарзе.  У крамах з′явіліся харчовыя прадукты. Цяпер і машыны і трактары фермеры большыя пачалі купляць. Усё пачалі неяк па іншаму пульсаваць.
А ў гэтым рэгіёне людзі таксама куплялі новыя трактары?
Так. Таксама пачалі купляць. У нашых вёсках маладзейшыя фермеры пакуплялі цягачы, камбайны. Вёска змянілася так, што не пазнаць. 
Гэтыя змены былі пазітыўныя?
Так. Я ж кажу, не пазнаць.
Якія змены сталі найбольшым расчараваннем? У чым былі мінусы тых зменаў?
Як бы гэта сказаць, расчараванне ад таго, што заробкі не раслі, і цэны ўсё ж пайшлі ўгору. Пенсіі не надта. Адпрацуе чалавек усё жыццё і атрымлівае паўтары тысячы. Калі я мог, дык спытаў бы такога: як можна аднаму чалавеку выжыць маючы кватэру і атрымліваючы тысячу злотых пенсіі? Гэта расчараванне. Наш урад павінен крыху падняць пенсіі. 
Добра, гэта ўсё. Дзякуй. 
